
Carlos Negro ocupa a secretaría da
Asociación de Escritores por Yolanda
Castaño

A Asociación de Escritores en Lingua Galega elexiu ao poeta Carlos Negro para substituir a

Yolanda Castaño na secretaría xeral da entidade, a que renunciou por motivos personais.

A elección de Carlos Negro é a única novidade da directiva da AELG, que foi reelexida para

un novo ano de mandato. Daquela, Euloxio Rodríguez Ruibal segue como presidente, Carlos

L. Bernárdez de vicepresidente, e Cesáreo Sánchez, Marica Campo, Marta Dacosta,

Henrique Rabuñal, Rosa Aneiros e Rafa Villar de vocais.

A Asociación de Escritores en Lingua Galega pospuxo para o día 27 a asamblea que tiña

convocada para o pasado día 6 por mor da repentina morte da escritora Luísa Villalta. Unha

das propostas pendentes desa reunión é a concesión a Salvador García-Bodaño do premio

co que distinguen unha traxectoria.

